
«_____» ___________ 2017 թվականի N___- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԱՊՐԻԼԻ 27-Ի N 449-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

Հիմք ընդունելով  «Իրավական ակտերի մասին» Հայաստանի Հանրապետության օրենքի 70-րդ հոդվածը և «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ կատարել փոփոխություն ու լրացում` համաձայն NN 1 և 2 հավելվածների:
2. Հայաստանի Հանրապետության կառավարության 2017 թվականի ապրիլի 27-ի «Հայաստանի Հանրապետության 2017 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման պետական աջակցության միջոցառումները հաստատելու մասին» N449-Ն որոշման մեջ կատարել հետևյալ փոփոխությունները և լրացումները.
 
1) որոշման 1-ին կետի՝

ա. 1-ին ենթակետում «13,500.0 հազ. դրամ» բառերը փոխարինել «25,500.0 հազ. դրամ» բառերով:

բ. 1-ին ենթակետի «բ» պարբերության մեջ «6,000.0 հազ. դրամն» բառերը փոխարինել «18,000.0 հազ. դրամն» բառերով, «2 ընտանիքին» բառերը՝ «6 ընտանիքին» բառերով:

գ. 2-րդ ենթակետում «546,500.0 հազ. դրամ» բառերը փոխարինել «534,500.0 հազ. դրամ» բառերով:
դ. 2-րդ ենթակետի «ա» պարբերության մեջ «543,500.0 հազ. դրամն» բառերը փոխարինել «499,175.9 հազ. դրամն» բառերով:

ե. 2-րդ ենթակետը լրացնել հետևյալ բովանդակությամբ գ պարբերությամբ. 

գ. 32,324.1 հազ. դրամն ուղղվելու է Հայաստանի Հանրապետության Շիրակի մարզի թվով 7 գյուղական բնակավայրերում ծրագրի շահառու ճանաչված 8 ընտանիքների բնակարանային խնդիրների լուծման համար ուղղակի ֆինանսական աջակցության տրամադրմանը՝ համաձայն N 1 հավելվածի: 
2)  որոշումը լրացնել N 1 հավելվածով՝ համաձայն N 3 հավելվածի:
3) որոշման 3-րդ կետի 1-ին ենթակետում և 4-րդ կետի 1-ին ենթակետի ա պարբերության մեջ  «բ» պարբերություններում» բառերը փոխարինել «բ» և գ» պարբերություններում» բառերով:
4) որոշման 4-րդ կետի 1-ին ենթակետի բ պարբերության մեջ 2017 թվականի հունիսի 20-ին բառերը փոխարինել 2017 թվականի դեկտեմբերի 20-ին բառերով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
	1.
	Անհրաժեշտությունը

	
	Որոշման նախագծի ընդունումը պայմանավորված է աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման անհրաժեշտությամբ:

	2.
	Ընթացիկ իրավիճակը և խնդիրները

	
	ՀՀ  Լոռու մարզի բնակավայրերում երկրաշարժի հետևանքով անօթևան մնացած, սահմանված կարգով համապատասխան համայնքների ղեկավարների կողմից հաշվառված և աղետի գոտու բնակավայրերում երկրաշարժի հետևանքով անօթևան մնացած և մեկ սենյակի հավակնող  ընտանիքների բնակարանային խնդիրների լուծման նպատակով պետական աջակցությամբ իրականացվող բնակապահովման ծրագրի (այսուհետ՝ ծրագիր) շրջանակներում ուղղակի ֆինանսական աջակցության տրամադրման միջոցով 2012-2017 թվականների ընթացքում ծրագրի շահառու է ճանաչվել 277 ընտանիք:
Լուծում է պահանջում ծրագրի շահառու ճանաչված, սակայն բնակարանային պայմանները չբարելաված 4 ընտանիքի բնակարանային խնդիր:
Անհրաժեշտություն է առաջացել նաև ՀՀ կառավարության 27.04.2017թ, թիվ 449-Ն որոշմամբ ձևավորված խնայողություններից 32,324,1 հազ. դրամ տրամադրել ՀՀ Շիրակի մարզի  7 գյուղական բնակավայրերում ծրագրի շահառու ճանաչված 8 ընտանիքների բնակարանային խնդիրների լուծման համար ուղղակի ֆինանսական աջակցության տրամադրմանը;

	3.
	Տվյալ բնագավառում իրականացվող քաղաքականությունը

	
	Երկրաշարժի հետևանքով անօթևան մնացած ընտանիքների բնակարանային խնդիրների լուծում:

	4.
	Կարգավորման նպատակը և բնույթը.

	
	Որոշման նախագծով առաջարկվում է 12.000,0 հազար դրամ տրամադրել ՀՀ Լոռու մարզի գյուղական բնակավայրերում 4 ընտանիքների և 32,324,1 հազ. դրամ՝ ՀՀ Շիրակի մարզի   գյուղական բնակավայրերում 8 ընտանիքների բնակարանային խնդիրների լուծման համար:


	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ տարածքային կառավարման և զարգացման նախարարությունը

	6.
	Ակնկալվող արդյունքը

	
	Որոշման նախագծի ընդունմամբ ակնկալվում է լուծել ՀՀ Լոռու և ՀՀ Շիրակի մարզերում աղետի գոտու բնակավայրերում երկրաշարժի հետևանքով անօթևան մնացած թվով 12 ընտանիքների բնակարանային խնդիրը:


ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
